
ANINGAASAQARNERMI AKISUSSAASSUSEQARNEQ AAMMA NIUERNERPALAARTUMIK 
INGERLATSINEQ
Nukissiorfiit naatsorsuutitigut 2013-imi angusaasa annertussusiat assut naammaginarpoq. Ukiut 
tulleriit pingajussaannik pitsaasumik angusaqarpugut. Ataavartumik aningaasaqarnermik aqutsinermik 
qitiutitsinitsigut aammattaaq sipaarniarnikkut kiisalu sulisutta sulilluarnerisigut niuernermut tunngatillugu 
naatsorsuutitigut naammaginartumik angusaqargut, soorlu Ukiumoortumik Nalunaarusiap 2013-ip 
tamanna takutikkaa. 
Paakitsumi imermik nukissiorfik Ilulissanut pilersuisoq naammassineqarpoq 2013-imilu ukiakkut 
atoqqaartinneqarluni. Tamatuma nukissamik nioqqutissiornermi namminersorneruneq annertusitippaa, 
aamma Kalaallit Nunaata ikummatissanik nunap iluaneersunik eqqussuinissamik pisariaqartitsinera, 
aammattaaq CO2 gassinik ajoqusiisartunik aniatitsinera annikillisillugu. Taamatuttaaq imermik nukissiorfik 
uuliamik atuinermik malunnaateqarluartumik sipaaruteqartippaa, tamatumalu niuernermi pitsaasumik 
angusaqarnerup pitsaasuunera sunniuteqarfigalugu.  
Innaallagissamik kaaviiaartitsinerup appariartornera aamma kiassaanermik kaaviiaartitsinerup 
annertusiartornera 2013-imi ingerlaqqipput. Nukissiorfiit Kalaallit Nunaanni ungasianit kiassaanerup 
annertusiartornerata ineriartornera ingerlateqqinniarpaat. 
Naatsorsuutitigut angusat 2013-imi 52 mio. koruunit missaannik pitsaanerusumik 
sunniuteqarfigineqarput, tamatumunnga ilaatigut pissutaavoq Upernavimmi innaallagissiorfimmut 
ikuallattumut (2009-imi) taarsiissutissat naatsorsuutigineqarnerat.  Ilanngussat tamakku 
naatsorsuutitigut angusanit peerneqaraluarpata, taava 2013-imi aningaasarsiornikkut angusarineqartut 
oqimaaqatigiingajassagaluarput.
Imermik nukissiorfiliornernut aningaasaliissutit annertuut pissutigalugit Nukissiorfiit ukiuni amerlasuuni 
Landskarsimut sunniutaa iluaqutaasimanngilaq. Nukissiorfiit 2013 aallarnerfigalugu Landskarsip 
naatsorsuutaanut ajunngitsumik sunniuteqarput aammattaaq siunissami Landskarsip naatsorsuutaanut 
ajunngitsumik sunniuteqassapput, nutaanik annertuumik aningaasalersuisoqassanngippat.

CSR
Ukioq 2013-imi Nukissiorfiit anguniagaqarluni sulissuteqarneq suliffeqarfiup inuiaqatigiinni 
akisussaaqataaneranut tunngasoq, aammattaaq taaneqartartoq corporate social responsibility (CSR), 
aallartippaa. Siunissaq eqqarsaatigalugu sullittakkavut aamma sulisugut qitiutinniarpagut taamatuttaarlu 
inuiaqatigiinni sunniuteqaatigisartakkagut.
Taamatut iliuuseqarneq aammattaaq Nukissiorfiit siunissamut iliuusissatut pilersaarutaani Sarfaq 2015-imi 
malugineqarsinnaavoq, tassani anguniagaavoq niuernerpalaartumik sammiveqarnerulernissaq taamatullu 
soqutigisaqartutta pingaarnerit iluarisimaarinninnissaat; sullittakkat, sulisut aamma piginnittut.

MTU
Nukissiorfiit 2013-imi suliffeqarfiup sulisuinik qitiutitseqqipput. Sulisut iluarisimaarinninnerannik 
misissuineq (MTU) nutaamik ingerlateqqipparput, tassani takutinneqarpoq sulisut iluarisimaarinninnerat 
suli suliffeqarfimmi qaffasissumik inissisimasoq. Immikkoortortaqarfinni tamani MTU-mit 
malitseqartitsineq ingerlateqqinneqarpoq, taamaaliornikkut qulakkeerniarlugu misissuinerup 
iluaqutaanissaa. 

Nukissiorfiit sulisuni tamaasa qutsaviginiarpaat ukioq 2013-imi sulilluarsimanerat pillugu. Pilersuinissamik 
qulakkeerinninneq nunami Kalaallit Nunaattut ittumi pingaaruteqarpoq, aamma niuernerpalaartumik 
ingerlatsinerup kiisalu pilersuilernissamik qulakkeerinninnerup oqimaaqatigiissinnissaa 
pingaaruteqarluinnarpoq, taamaaliornikkut qulakkeerniarlugu sullittakkat, sulisut aamma piginnittut 
Nukissiorfiit inuiaqatigiinni kalaallini iliuuseqarnerat ajunngitsumik iluaqutiginiassammassuk.

Henrik Estrup
Pisortaaneq 

Kisitsisit pingaarnerit

Kisitsisit pingaarnerit aamma najoqqutassat

Dkk. mio.
2013 2012 2011 2010 2009

Naatsorsuutitigut angusat
Ilanngaaseereerluni kaaviiaartitat 830,1 851,0 776,1 679,9 709,2
Tunisassiornermut atukkat -221,3 -245,9 -203,8 -178,1 -206,6
Ingerlatsinermi aningaasartuutit -314,1 -307,2 -326,3 -328,9 -323,0
Nalikilliliinerit -219,5 -203,1 -196,9 -187,1 -173,4
Erniat -119,4 -112,3 -98,5 -80,6 -66,1
Ukiumi pineqartumi angusat 11,5 -17,4 -49,5 -94,8 -59,9
Ingerlatsinermut tapiissutit 55,1 63,9 74,7 75,3 81,6

Oqimaaqatigiissitsineq
Sanaartukkanik naliliutit 4.756,0 4.755,2 4.483,8 4.241,7 3.902,9
Kaaviiaartitsinermi naliliutit 335,5 278,0 315,4 290,2 342,4
Namminerisamik aningaasaatit 2.986,4 2.917,8 2.871,3 2.852,9 2.872,4
Akiitsut piffissami sivisuumik akilersugassat 1.865,0 1.883,1 1.688,3 1.474,1 1.223,1
Oqimaaqatigiissitsineq katillugu 5.091,5 5.033,1 4.799,1 4.531,9 4.245,4

Aningaasanik kaaviiaartitsineq
Ingerlatsinikkut ingerlatat 138,0 217,9 271,3 169,7 167,9
Aningaasalersuinikkut ingerlatit -164,7 -474,6 -445,8 -525,9 -383,6
Aningaasaliissuteqarnikkut ingerlatat 30,2 211,3 230,7 268,4 141,4
Aningaasaatit tigoriaannaat allannguutaat 3,5 -45,4 56,2 -87,8 -74,3

Kisitsisit najoqqutassat
EBITDA 294,7 297,9 246,0 172,9 179,7
EBIT -44,1 -17,4 -49,5 -94,8 -59,9
Aningaasaliinermi iluanaarutit annertussusiat 0,2 -0,3 -1,0 -2,1 -1,4
Akiliisinnaassuseqarneq 58,7 58,0 59,8 63,0 67,7
Nukissiorfiit ilanngaaseereerluni Landskarsip 
aningaasaanik tigoriaannaateqarneranut sunniutaat

59,9 -143,4 -315,2 -234,5 -160,4

Kisitsisit paasissutissat
Innaallagiaq atuisunut nalinginnaasunut tunisaq (kWh)  285      279      285      261      296 
Innaallagiaq aalisakkanik suliffissuarnut tunisaq (kWh)  33        36        35        38        38 
Imeq atuisunut nalinginnaasunut tunisaq (m3)  2,5       2,6       2,5       2,5       2,5 
Imeq aalisakkanik suliffissuarnut tunisaq (m3)  1,8       2,2       2,5       2,5       2,8 
Kiassaanermut tunisaq (kWh)  205      218      201      169      191 
Ukiumut sulisut amerlassusiat  366      369      392      403      400 

Aqutsisut oqaaseqaataat

Ulloq manna Nukissiorfiit ukiumoortumik naatsorsuutaat 2013-imut  tunngasut saqqummiuppavut.

Ukiumoortumik naatsorsuutit Namminersornerullutik Oqartussat suliffeqarfiutaasa namminersortitat 
naatsorsuuseriveqarnerat il.il. pillugit Namminersornerullutik Oqartussat nalunaarutaat nr. 25, 26. 
november 1998-imeersoq naapertorlugu saqqummiunneqarput.

Naatsorsuusioriaaseq atorneqartoq naleqquttutut isigaarput, ukiumoortumik naatsorsuutit 
suliffeqarfiup pigisaanik nalilinnik aamma akiitsuinik, aningaasaqarnerata inissisimaneranik, 
naatsorsuutitigut angusaanik aammattaaq aningaasat kaaviiaarnerisa nalunaarsornerat eqqortumik 
takutitsisutut nalileratsigit.  

Ukiumoortumik naatsorsuutit Inatsisartunit akuerisassanngorlugit inassutigineqarput. 

Nuuk, ulloq 10. marsi 2014

Avatangiisinut Pinngortitamullu    Nukissiorfiit
Naalakkersuisoqarfik         

Søren Stach Nielsen      Henrik Estrup   
Naalakkersuisoqarfimmi pisortaq    Pisortaaneq   

Kukkunersiuisup oqaaseqaataa

Inatsisartunut 
Nukissiorfiit ukiumi naatsorsuusiorfiusumi 1. januaarimiit – 31. decembarimut 2013-imi 
ukiumoortumik naatsorsuutaat  kukkunersiorpavut, tamatumunnga ilanngullugit aqutsisut 
oqaaseqaataat, aqutsisut nalunaarutaat, naatsorsuusioriaaseq atorneqartoq, naatsorsuutit inerneri, 
kaaviiaartitat oqimaaqatigiissinnerat, aningaasat kaaviiaarnerisa nalunaarsornerat aamma nassuiaatit. 
Ukiumoortumik naatsorsuutit Namminersornerullutik Oqartussat suliffeqarfiutaasa namminersortitat 
naatsorsuuseriveqarnerat il.il. pillugit Namminersornerullutik Oqartussat nalunaarutaat tunngavigalugu 
suliarineqarput.   

Kukkunersiuisup akisussaaffia
Uagut akisussaaffipput tassaavoq ukiumoortumik naatsorsuutinik kukkunersiuisimanerput tunngavigalugu 
inerniliinissaq. Kukkunersiuinermi periutsit nunani tamalaani atorneqartut nalinginnaasut aamma Kalaallit 
Nunaanni kukkunersiuinermut inatsit malillugu piumasaqaatit allat tunngavigalugit kukkunersiuineq 
ingerlapparput. Taakku malillugit piumasarineqarpoq ileqqorissaarnissamik piumasarineqartut malissagivut, 
aammattaaq kukkunersiuinerput pilersaarusiorlugu ingerlatissagipput aamma ukiumoortumik naatsorsuutit 
paasissutissiinernik pingaarutilinnik kukkusunik imaqannginnissaat qulakkeerluarniarlugu. 

Kukkunersiuinermut atillugu kukkunersiuinermi uppernarsaaneq anguniarlugu ilanngunneqartarput 
kisitsisit paasissutissiinerillu ataasiakkaat ukiumoortumik  naatsorsuutini kukkunersiorneqarnerat. 
Kukkunersiuinermi iliuutsit atorneqartut kukkunersiuisup naliliineranik tunngaveqarput, tamatumanissaaq 
ukiumoortumik naatsorsuutini kukkusumik ilisimatitsisoqarsinnaaneranut nalorninartoqarsinnaanera, 
kukkusumik paasissutissiineq peqqusersiornermik imaluunniit kukkunermik tunngaveqaraluarpalluunniit. 
Nalorninartoqarsinnaaneranik nalilersuinermi kukkunersiuisup suliffeqarfiup iluani misissuisarnerit 
isiginiartarpai, suliffeqarfiup ukiumoortumik naatsortsuutinik eqqortumik takussutissiisunik 
suliaqarnissaanut saqqummiunnissaanullu attuumassuteqartut. Tamatumani anguniarneqarpoq 
kukkunersiuinermi iliuusissat pissutsinut naleqquttut, kisianni imaanngitsoq suliffeqarfiup iluani 
misissuisarnerit qanoq pitsaatiginerannik inerniliinissaq anguniarlugu. Kukkunersiuinermut aammattaaq 
ilaavoq isummerfigissallugu naatsorsuusioriaaseq aqutsisunit atorneqartoq naammaginarnersoq, 
aqutsisunit naatsorsuutinik naliliisarnerit atorneqartut naleqquttuunersut aammattaaq ukiumoortumik 
naatsorsuutit saqqummiunneqarnerannik ataatsimoortumik naliliineq.

Isumarput naapertorlugu kukkunersiuinermi uppernarsaaneq naammattoq anguarput inerniliinissatsinnullu 
tunngavissatut atorsinnaasutut isigalugu. 
Kukkunersiuinermi akuerisinnaanngisatsinnik naammattuuisimanngilagut. 

Inerniliineq
Uagut isumarput tunngavigalugu ukiumoortumik naatsorsuutit suliffeqarfiup pigisai nalillit, akiitsui 
aamma aningaasaqarnikkut inissisimanera 31. decembari 2013 killigalugu aammattaaq 1. januaarimiit – 
31. decembarimut 2013 suliffeqarfiup ingerlatsineri aamma aningaasat kaaviiaarnerisa nalunaarsornerat 
Namminersornerullutik Oqartussat suliffeqarfiutaasa namminersortitat naatsorsuuseriveqarnerat il.il. pillugit 
Namminersornerullutik Oqartussat nalunaarutaat tunngavigalugu suliarineqartut eqqortumik takutitsisutut 
isigaavut.    

Nuuk, ulloq 10. marsi 2014

Deloitte
Kukkunersiuisut piginneqatigiiffittut aktieselskabitut ingerlanneqartut naalagaaffimmit akuerisaasut 

Claus Bech       Peter A. Wistoft
Kukkunersiuisoq naalagaaffimmit akuerisaasoq  Kukkunersiuisoq naalagaaffimmit akuerisaasoq

N
ukissiorfiit pillugit

Nukissiorfiit nukissiuummik pilersuisutut suliffeqarfiuvoq. 
Oqariartuutaavoq ullut tamaasa aalaakkaasumik aamma avatangiisinik 
mianerinnittumik kalaallinut inuiaqatigiinnut nukissamik pilersuinis-
saq.  

Suliffeqarfiup akisussaaffigaa innaallagissamik, imermik aamma kias-
saanermik Kalaallit Nunaanni atuisunut amerlanerpaanut tuni-
sassiorneq aamma siammarterineq. Tamanna ilutigalugu nammineq 
suliffeqarfimmut attuumassuteqartunut sanaartornermik suliniutinut 
sanatitsisuuvugut. 

Nukissiornermut immikkoortortaqarfinnit 15-init nuna tamakkerlugu 
siaruarsimasunit illoqarfinnut 17-inut aamma nunaqarfinnut 53-inut 
nalinginnaasumik ingerlatsineq nakkutigineqartarpoq. 

Kalaallit Nunaanni innaallagissiornermut oqartussat  atortunik innaal-
lagissamik ingerlatilinnut tunngatillugu nakkutilliisuusut aaqqissuus-
sinermut ilaapput, aamma Nukissiorfinni pisortaasut suleqatigalugit 
qulakkeerpaat ingerlatsinerup isumannaatsuunissaa tunngavigalugu 
akisussaassuseqartumik suliassanik suliarinnittarneq.

Nukissiorfiit Kalaallit Nunaanni ullumikkut suliffeqarfiit anginerpaat 
ilagaat 2013-imilu 366-inik sulisoqarluni (ukiumut agguaqatigiissitsillu-
ni piffissaq tamakkerlugu sulisut amerlassusiat), taakkunannga 7,1 %-ii 
inuusuttuullutik ilinniakkamik ingerlataqartut. 
Suliffeqarfiup qullersai aamma allaffeqarfia Nuummi qullersaqarfimmi 
inissisimapput.

Nukissiorfiit suliffeqarfiuvoq nammineq ingerlatsisoq Namminersor-
lutik Oqartussanit pigineqartoq. Taamaattumik ukiumoortumik 
naatsorsuutit Landskarsip ukiumoortumik naatsorsuutaanut ilaapput.

Suliffeqarfiup ingerlatsinera Nukissamik pilersuineq pillugu Inatsisartut 
peqqussutaanni nr. 14, 6. november 1997-imeersumi allaaserineqar-
poq.

Nukissiorfiit 2014-imi Ineqarnermut, Avatangiisinut Pinngortitamullu 
Naalakkersuisoqarfimmut, Naalakkersuisumut Kim Kielsenimut, akisus-
saassuseqarput.  

Inuiaqatigiinni oqaloqataaneq 

Nukissiorfiit suliffeqarfittut ingerlatsinerminni 
amerlasuut pissutigalugit Kalaallit Nunaanni 
attaveqaasersuuteqarnermi annertusiartortitsinermut 
peqataapput, uagullu inuiaqatigiit ineriartornerannut 
tapertaanerput assut pingaartipparput. Taamaattumik 
uagutsinnut aammattaaq pingaartuuvoq inuiaqatigiit 
avatangiiserisatta akornanni oqaloqataanissaq. 
Ukiumi 2013-imi sanaartukkanik suliniutit 153-
it ingerlappavut, taakku 217,9 mio. koruuninik 
atuiffigineqarput. Uagut anguniarparput Nukissiorfiit 
sanaartugassanik suliniutaasa nunami maani 
suleqatigisartakkanit suliarineqartarnissaat. 
Tamanna pissutigalugu ilaatigut Kalaallit Nunaanni 
Sulisitsisut Peqatigiiffianni oqaloqatigiilluni 
ataatsimiittarnerit ingerlattalerpavut. Ataatsimiinnerni 
oqaloqatigiissutigisarpavut ataatsimoorluta 
qanoq iliorluta suleqatigisartakkatta maanimiut 
piginnaasaat pitsanngorsassanerivut, tamatumani 
eqqarsaatigalugit Nukissiorfiit siunissami 
suliassarititassaat. 
Taamaattumik 2013-imi aammattaaq siullerpaamik 
saqqummiuppavut sanaartornermi ingerlatassat 
ukiumi aggersumi naatsorsuutigisavut 
(2014). Allattorsimaffik nittartakkatsinniittoq 
utaqqiisaasumik suliaavoq, tassami 
Nukissiorfiit qulakkeerinnissinnaanngimmata 
ingerlatsinissanut pilersaarutit tamarmik 
piviusunngortinneqarnissaannut. Kisianni 
tamatumunnga tunngatillugu iliuuserisaq 
pingaaruteqartoq tassaavoq isertujanngissuseq 

aamma maanimiunik suleqatigisartakkatsinnik 
suleqatigiinnermut pingaaruteqartoq.
Taamatuttaaq 2013-imi kalaallinut ilinniakkamik 
ingerlataqartunut attaveqartarnerput 
annertusarparput, tassuuna inuusuttut 
ilisimasaqartilerniarlugit praktikkernissamut 
periarfissanik aamma ilinniagaqarnermut 
atatillugu suliniutinik Nukissiorfiit suleqatigalugit 
ilinniartitaanerni amerlasuuni ingerlatsisinnaanermut. 
Nalinginnaasumik Nukissiorfiit ilisimaneqaatigaat 
annertunerusumik innaallagialerisunut aamma 
maskinmesterinut suliffiunertik, kisianni 
suliffeqarfiup ineriartornerata teknologimik 
qaffasissumut sullissinermillu pingaartitsisutut 
nukissamik pilersuisutut suliffeqarfittut ammaappaat 
ilinniartitaanernik ingerlatsisunik amerlanernik 
suleqateqarsinnaaneq, taakkununnga ilaallutik 
universitetit.
Taamaattumik 2013-imi Nukissiorfiit 
paasissutissiiniarnermik ingerlatsivoq Kalaallit 
Nunaanni aamma Danmarkimi kalaallinut 
ilinniakkamik ingerlatsisunut sammisumik, 
tamatumunnga ilaasumik iluatsilluartumik kalaallit 
illuutaannut Aalborgimi, Aarhusimi, Odensemi aamma 
Københavnimi aaqqissuussinernik ingerlatsivugut. 
Neriuutigaarput piffissaq ungasinnerusoq 
eqqarsaatigalugu iliuuseqarnitta kingunerissagaat 
atorfinnut aalajangersimasunut kalaallit inuusuttut 
ilinniakkaminnik naammassinnissimasut 
qinnuteqaateqartalernissaat.

Nukissiuut ataavartoq atorlugu tamanut nukissamik 
pilersuinerup ilaata 2013-imi 62 procent tikippaa. 
Tamatumunnga pissutaavoq Nukissiorfiit imermik 
nukissiorfiisa tallimassaata tamakkiisumik 
ingerlanera pisortatigoortumillu 6. septembari 
atoqqaartinneqarnera.
Ilulissani imermik nukissiorfik nunarsuarmi imermik 
nukissiorfiit nunap iluaniittut nunami qeriuaannartumi 
sananeqartut siullersaraat. Nukissiorfik inunnik 
najorneqarnani nakkutigineqartoq Ilulissat kangimut 
avannaani 50 kilometerinik ungasissuseqartumiippoq, 
illoqarfimmilu innuttaasunik suliffeqarfinnillu 
nukissamik ataavartumik pilersuisuuvoq.
Imermik nukissiorfimmut aningaasaliissuteqarnermut 

atatillugu Nukissiorfinnit toqqarneqarpoq aammattaaq 
annertunerusumik atuisartunut tamanut aamma 
annikinnerusumik atuisartunut arlaqartunut 
elektrokedelinik neqerooruteqarneq.
Tassa imaappoq atuisartut siornatigut imermik 
kiassartumik illuminni / atuinerminni kissarsuummik 
uuliatortumik kiassaateqaraluartut maannakkut 
atuisutut tassaalermata “qorsuit”. Ilaatigut pineqartut 
tassaapput hotelit, utoqqaat illui, meeqqeriviit aamma 
atuarfiit.
Ilulissani imermik nukissiorfiup taarserpaa ukiumut 
uuliamik 9 mio. literimik atuineq, tassalu assigaa CO2-
mik 20.000 tonsimik aniatitsineq. Imaluunniit ukiumut 
innuttaasut 1700-t CO2-mik aniatitsinerat. 

Suliffeqarfik siunissami unammillernartunut 
piareersarniarlugu Nukissiorfiit 2013-imi suliffeqarfittut 
nutaamik siunissamut iliuusissatut pilersaarummik 
suliaqarput; SARFAQ 2015. Siunissamut iliuusissatut 
pilersaarutip qulakkiissavaa suliffeqarfiup 
ilaatigut aningaasaqarnikkut sukaterinermut 
iliuuseqarsinnaanera, tassa Namminersorlutik 
Oqartussanit tapiissutit ikiliartortinneqarnerisa 
kingunerisaanik. Tamatumunnga ilaavoq 
kalaallit suliffeqarfiisa akornanni sulisussanut 

Nukissamik nioqqutissiornermi namminersorneruneq

Siunissamik qulakkeerinninneq
ilinniarluarsimasunut tunngatillugu annertunerusumik 
unammilleqatigiikkiartorneq. Siunissamut 
iliuusissatut pilersaarummi pingaarnertut 
anguniarneqarpoq Nukissiorfiit nukissiornermi 
suliffeqarfittut nutaaliaalluinnartutut ingerlalernissaat, 
niuerneq tunngavigalugu ingerlasutut, tassani 
piumasaqaataallutik sullissinermut qaffasissuunissaa 
aamma qitiutinneqassallutik sulisussanik 
piginnaaneqartunik kajungilersitsineq aamma 
sulisorinniinnarsinnaaneq. 

Nukissiorfinni isumalluutaasut pingaarnerpaat 
tassaapput sulisut, taakku ilinniagartik aallaavigalugu 
aamma suliffeqarfimmik ilisimanninnertik 
pitsaaqutigalugu Nukissiorfiit siunissaannut 
qitiulluinnarput.
Sulisoqarpugut amerlasuunik suliffeqarfimmi 
ukiorpassuarni sulisimasunik, taamaattumillu 
annertuumik immikkut ilisimasaqartunik. Ukioq 
2013-imi iliuutsit nutaat marluk atuutsilerpavut, 
taakku qulakkiissavaat ilisimasat Nukissiorfinni 
katersuussimasut tamarmik ulluinnarni suleriaatsiniit 
teknologimi nalunartumi aaqqiinernut suliffeqarfimmi 
pigineqaannarnissaat. Aammattaaq imatut 
pisoqartillugu sulisutta ilaasa allani unammillernartunik 
nutaanik qinnuteqaateqartillugit. 
Iliuuserineqartoq siulleq atserneqarpoq NukiDoc, 
taannalu tassaavoq allagaatinik suliaqarnermut aamma 
paarlaateqatigiinnermut atortoq, Nukissiorfinni 
immikkoortortaqarfiit tamarmik toqqortaatitik 
tamaasa atortumut nutaamut tassunga nuuppaat, 
allagaatillu / uppernarsaasersuutit tamarmik siunissami 
tassani toqqortaassapput. NukiDoc-imut nuunnerup 
kingunerisimavaa maannakkut Nukissiorfiit allagaataat 
/ uppernarsaasersuutaat tamarmik ataasiulernerat. 
Tassami sulisut tamarmik toqqorsivimmut 
isersinnaapput sumiikkaluarunilluunniit, kiisalu 

nutarterinerit, ilassutit aammattaaq allannguutit 
allagaammi ataatsimi ingerlanneqartarput. 
Tamatumunnga ilutigitillugu toqqortueriaatsimi 
qulakkeerneqarpoq allagaatit / uppernarsaasersuutit 
tamarmik sulianut mappersakkaniinnerat, sulisut 
attuumasuteqartut taakkununnga isersinnaallutik. 
Tassa maannakkut imaappoq; ilisimasat suliffeqarfiup 
suliarisaanut malinnaapput sulisunut ataasiakkaanut 
pinnatik.  
Iliuserineqartut aappaat tassaavoq 
attaveqaqatigiinnermut atortoq taaguuserneqartoq 
OQALU. Attaveqaqatigiiffimmi sulisut immikkoortunut 
attuumatinneqartarput, tassa sammisanik sulianut 
tunngasunik suliaqartunut ingerlatsinermi aamma 
ulluinnarni suliaqarnermi. Attaveqaqatigiittarfiup 
aaqqissuussaanera inuit imminnut 
attaveqatigiittarfianni tunngaviutinneqartumisut 
suliaavoq; atuisunit aqunneqarpoq, 
ingerlaavartuulluni aamma allanngorartuarluni. 
Nukissiorfinni attaveqaqatigiiffik atorparput 
qanoq ilinniagaqarneq aamma sunik suliaqarneq 
aamma nunap iluani sumiinneq apeqqutaatinnagit 
ilisimasanik paarlaateqatigiittarnermut. Sulisutta 
peqataalluarnissamut inassuteqaat ilassilluarsimavaat, 
tassa isummatik saqqummiuttarlugit aamma 
misilittakkaminnik ingerlatitseqqittarlutik.

Ilisimasanik  paarlaateqatigiinneq pingaaruteqartoq

Nukissiorfinnut pingaartuuvoq Kalaallit Nunaata 
inooriaatsikkut aamma aningaasaqarnikkut pitsaasumik 
sammiveqartumik ineriartornissaa. Taamaattumik 
inuiaqatigiinni akisussaaqataanermik suliaqarnerput, 
aamma taaneqartartumik corporate social responsibility 
(CSR), annertusarparput. Nukissiorfinni inuiaqatigiinni 
akisussaaqataaneq aamma innaallagissamik, 
imermik aamma kiassaanermik pilersuineq imminnut 
ataqatigiilluinnartutut isigaavut. Inuiaqatigiinni 
akisussaaqataanermik suliaqarneq Nukissiorfinnut 
niuernermut tunngatillugu isumaqartinneqassaaq, 
aamma suliffeqarfiup niuernermini ingerlatsinerinut 
allanut naleqquttuussalluni.

Nukissiorfinni imatut iliorniarpugut

•	 suliffeqarfiuniarpugut akisussaassuseqartoq 
soqutigisaqartuminik oqaloqatiginnittartoq

•	 inuiaqatigiinni akisussaaqataaneq pillugu 
suliaqarnermigut innuttaasut akornanni 
tusaamaneqarnerminik pitsanngorsaasoq

•	 inooriaatsinut aamma avatangiisinut tunngasut 
niuernermi aalajangersaanermi ilannguttarlugit

•	 FN-ip Global Compact-iani ileqqussat qulit 
tunngavigalugit suliaqarniarpugut

Nukissiorfiit qangali nukissiuutinik atuinerminni 
eqqumaffiginnittutut ilisimaneqarpoq aamma 
ilinniartitaanerup kiisalu piginnaasanik 
ineriartortitsinermik akisussaaffeqartutut. 
Taamatut suliaqarneq ineriartorteqqikkusupparput 
aaqqissuussamik aamma siunissamut iliuusissamik 
pilersaaruteqarluta iliuuseqarnitsigut. Inuiaqatigiinni 
akisussaaqataaneq ilanngunneqassaaq siunissami 
iliuusissatut pilersaarutinik eqqarsarnermut, ullormiit 
– ullormut sulinitsinni aamma suliffeqarfittut 
aaqqissuussaanitsinni kulturimut ilaalluinnartutut. 

CSR-imut nalunaarusiornissap siulliup matuma 
siornatigut Nukissiorfiit tunngaviusumik suliffeqarfiup 
iluani ilisimasassanik suliaqarput avatangiisinut, 
inooriaatsimut aamma ileqqorissaarnermut 
tunngasunik, anguniagassanik aalajangersaallutik 
aamma CSR-politikkimik suliaqarlutik.

Inuiaqatigiinni akisussaaqataaneq 

Niuernermi ileqqorissaarneq
Nukissiorfiit Kalaallit Nunaat tamakkerlugu 
assigiinngitsuni suliniutinik annertuunik 
sanaartortitsisuupput. Uagutsinnut 
pingaaruteqarpoq uagut suliniutitsinni tamani 

Uagut anguniagarput tassaavoq:
•	 Isigineqassaagut suliffeqarfittut ammasutut 

naapertuilluartumik aamma isertujaatsumik 
suleriaaseqarlunilu aalajangersaanernik 
ingerlatsisartoq

Uagut iliuuseqarfigisatsinni qitiutinniarpavut: 
•	 tassa qulakkiissallugu politikkitta qitiutinnissaa 

aamma maleruarneqarnissaa

•	 tassa qulakkiissallugu sulisutta 
pisisarfigullu annertuumik imminnut 
sunniuteqaqatigiittartut tamatumunnga 
tunngatillugu politikkitsinnik 
ilisimanninnissaat

•	 tassa qulakkiissallugu tamanna pillugu 
suliffeqarfimmi namminermi ammasumik 
oqaloqatigiittarnissaq

•	 tassa qulakkiissallugu sapinngisamik 
inooqatigiinnut, avatangiisinut aamma 
ileqqorissaarnermik mianerinnilluta 
pisarnivut aamma suleqatigiinnermik 
isumaqatigiittarnivut ingerlatissallutigik

Uagut iluatsitsinivut uuttortarniarpavut imaaliorluta:
•	 tassa naammagittaalliorluni 

suliassanngortinneqarsimasinnaasut 
nalunaarsorlugit aamma nalunaarutigalugit 

•	 tassa nalunaarsussallugit aamma 
nalunaarutigissallugit pisisarfinnit 
taamaatitsineq, tamatumunnga pissutaasut 
tassaappata inooqatigiinnut, avatangiisinut 
aamma ileqqorissaarnermut tunngaviusut 
nalinginnaasut malinneqarumanngippata 
suleqatigiinnermut atatillugu

naapertuilluartumik piumasaqaateqarnissaq aamma 
unammilleqatigiinnermut akornutaasinnaasunik 
ingerlatsisoqannginnissaa. Uagut qulakkeerniarparput 
suliffeqarfimmik ingerlatsinitsinni 
innarlerneqannginnissarput, naapertuilluartumik 
aamma isertujaatsumik suleriaaseqarnissarput aamma 
aalajangersaanernik ingerlatsisarnissarput.

Nukissiorfiit 2013-imi CSR Greenlandimut 
ilaasortanngorpoq, suleqatigiinniarfik Kalaallit 
Nunaanni suliffeqarfinnit pilersinneqarsimasoq, 
tassani sulissutigineqarput inuiaqatigiinni 
akisussaaqataaneq.

Imermik aamma nukissiamik 
pissaqarnissaq
Imermut aamma nukissiamut periarfissat 
marloqiusamik isumaqarpoq. Isumaani 
siullermi pineqarpoq avatangiisinut 
sunniuteqarnerlunnerusinnaasut killilerneqarnissaat. 
Qulakkeerniarlugu Kalaallit Nunaanni imermik 
aamma nukissiamik pissaqarnissat tulleriiaarinermi 
salliutippavut piujuartitsineq tunngavigalugu 
nioqqutissioriaatsit aamma aalajangersaanernik 
aamma niuernermi ingerlariaatsini aaqqiisarnitsinni 
nukissiuutinik atorluaanissaq.  

Isumaata aappaani pineqarpoq uagut soqutiginnitsitta 
Nukissiorfiit misigissavaat suliffeqarfittut 
isertujanngitsutut aamma tikinneqarsinnaasutut, 
pikkorissuseqartumik aamma ileqqorissaartumik 
inuiaqatigiinni suliassaminik pingaaruteqartumik 
suliaqartoq Kalaallit Nunaanni inuunermik 
nutaaliaasumik ingerlatsinissaq attatiinnarniarlugu. 
Isertujaatsuunitsigut aamma soqutiginnitsitta 
oqaloqatigisarnerisigut uagut kissaatigaarput 
akigititatta, nioqqutissiatta aamma nalinginnaasumik 
niuernermik ingerlatsinitta paasineqarnerannik 
pilersitsinissaq. 

Nukissiorfiit anguniagaat tassaapput
Ukioq 2017-imi:
•	 suliffeqarfimmi namminermi atuinerput 10 

%-imik annikillisissimassavarput

•	 avammut CO2-mik aniatitsinerput 2 %-imik 
appartissimassavarput suliffeqarfiup 
nioqqutissiorneranut naleqqiussilluni 

•	 sullittakkatta iluarisimaarinninnerat 20 %-imik 
pitsanngoriarsimassaaq

Iliuuseqarfigisatsinni qitiutippavut: 
•	 tassa CO2-mik aniatitsinerput 

nioqqutissiornitsinni aamma ingerlatsinitsinni 
annikillisinniarlugit

•	 tassa piujuartitsineq tunngavigalugu 
aaqqiinissaq, tamanna periarfissaqartillugu 

•	 tassa sulisutta ineriartortinneqarneranni 
anguniagarissallugu atorfinnut 
pingaaruteqartunut aamma sullissineq 
sullittakkanillu sullissineq ulluinnarni 
ingerlatsinitsinni atuuttuaannartunngortillugu

•	 tassa uagut soqutiginnittutsinnut 
attaveqartarnissaq aamma 
oqaloqateqartarnissaq

Iluatsitsinivut uuttortarniarpagut makku atorlugit:
•	 avatangiisit pillugit nalunaarusiornerit

•	 sullittakkat iluarisimaarinninnerinik 
misissuititsinikkut

Piviusut:
Ilinniartitaaneq:
Nukissiorfiit 2013-imi suliffeqarfimmut 
attuumassuteqartunik 26-nik lærlingeqarpoq 
ilinniartoqarlunilu (2012-imi 15-nit). 
Ukiup ingerlanerani 13-it ilinniakkaminnik 
naammassinnipput.

Nukissiorfinni 2013-imi ilinniartitaanermik 
naammassinnittut:
9 maskinmesterit
1 innaallagialerisoq 
1 skibsmontøreq
1 ingerlatsinermut teknolog-i
1 NI-2 (ingerlaqqiffiusumik ilinniartitaaneq akademi 
ukiunik 2-nik sivisussusilik)

Piviusut
Aqutsisut:
Ukioq 2013-imi Nukissiorfiit suliffeqarfimmi 
namminermeersut aqutsisutut 9-t atorfinitsippai.

Piviusut
Piginnaasanik ineriartortitsineq:
Nukissiorfiit 2013-imi piginnaasanik 
ineriartortitsinermut 3,8 mio. koruunit atorpaat (2012-
imi 4,1 mio. koruuniullutik).

Piviusut
Ileqqorissaarneq:
Nukissiorfiit 2013 tunissuteqartarnermut 
tunngatillugu politikkimik suliaqarpoq, tassani 
tunissutinik tigusinermut aamma tunniussinermut 
maleruagassat tunngavilerneqarput.

Anguniagarput tassaavoq:

•	 Suliffeqarfiuvugut orniginartoq, sulisut 
annertuumik iluarisimaarinnipput, aamma 
sullivimmi avatangiisit isumannaatsuupput 
ineriartortitsiffiullutillu

•	 Uagut 2017-imi ukiumoortumik sulisut 
iluarisimaarinninnerannik misissuisarnitsinni 
peqataasartut 80 %-it sinnersimassavaat, 
tamatumalu saniatigut suliffimminnik 
nuannarinnittut/iluarisimaarinnittut 78 %-it 
sinnersimassallugit.

Inuk qitiutillugu
Inuup qitiutinneqarnissaa Nukissiorfinnit 
qitiutinneqarpoq, tamatumanilu aallaaviuvoq 
piviusoq, tassa Kalaallit Nunaat inuiaqatigiittut 
unammillernartunik annertuunik ornigaqarmat, 
ingammik ilinniartitaanermut aamma 
piginnaanngorsaanermut tunngatillugu. Uagut 
niuernitsinni apeqqutaapput sulisussat tulluartut 
tulluartunik piginnaasaqartut. Uagut upperivarput 
sulisutsinnut aningaasaliissuteqarneq tassaasoq 
suliffeqarfiup siunissaanut aningaasaliissuteqarneq. 
Sulisutta ingerlaavartumik ilinniartinnerisigut 
aamma piginnaanngorsarnerisigut 
qulakkiissavarput uagut sulisugut aammattaaq 
siunissami piginnaasaqarluarnissaat aamma 
sullisserusussuseqarnissaat. Tamatumunnga 
ilutigitillugu uagut suliffeqarfittut oqartussaasunit 
pigineqartutut akisussaassuseqarnerput 
ilisimaaraarput, kiisalu suliffeqarfiup ilinniartitaanikkut 
aamma piginnaaneqarnikkut qaffasissuseqarnerata 
annertusineratigut Kalaallit Nunaanni sulisussat 
piginnaaneqarluartut pissarsiarinissaat 
qulakkiissavarput.  
Uagut aammattaaq pisussaavugut sulisutsinnut 
sullivimmi avatangiisit isumannaatsut aamma 
peqqinnartut pilersissallutigit. Ingerlatsinitsinni 
amerlasuuni atortut oqimaatsut aamma akuutissat 
atorneqartarput, tamakkulu isumannaallisaanermik 
annertuumik piumasaqarfiupput. Piffissaq tamaat 
sulissutigiuarparput isumannaallisaanermi kulturip 
annertuujunissaa aamma isumannaallisaanermi 
angusatta pitsanngorsarnissaat sulisutta 
sungiusartuarnerisigut. 

Uagut iliuuseqarfigisatsinni qitiutinniarpavut: 
•	 tassa inuk namminiutillugu aamma sulisut 

inuttut namminneq, suliatigut aamma 
ataatsimut isigalugu ineriartorneranik 
aammattaaq iluarisimaarinninnerannik 
qitiutitsineq

•	 tassa ilinniartitaanerni neqeroorutivut 
assigiinngitsut annertusassallugit 
aamma ineriartorteqqissallugit 
Nukissiorfiillu ilinniakkamik ingerlatsivittut 
orniginartunngortillugit. 

Uagut iluatsitsinivut uuttortarniarpavut imaaliorluta:
•	 Napparsimalluni sulinngittarneq

•	 MTU – Piginnaasanik ineriartortitsinissamut 
periarfissat misigisat

•	 Sulisunik ataavartitsineq

•	 APV – tassunga ilanngullugit sulinermi 
ajutoornerit aamma isumannaallisaanermi 
sungiusarnerit

•	 Suliffeqarfimmi sulillutik sungiusartut/ 
ilinniartut/lærlingit amerlassusiat.

Piviusut

Isumannaallisaaneq
- Nukissiorfinni 2013-imi ajutoornerit 

nalunaarutigineqartut 7-iupput, sulinermit 
pissuteqartumik anniaateqarneq 1 aamma 
ajutuungajannerit 2

- Nukissiorfiit 2013-imi Sullivinnik 
Nakkutilliisoqarfimmit pinasuartumik 
naalakkerneqarput 27-riarlutik.

Nukissiorfinnit kissaatigineqarpoq sullivimmi 
avatangiisit pillugit sulissuteqarnerup 
salliutinneqarnissaa aamma ilinniagaqartumik 
sulisoqarnissaq, taamaammat 2012-ip naalernerani 
sullivimmi isumannaallisaanermut siunnersorti 
atorfinitsinneqarpoq. Aallartinneqartullu tassaapput 
akuutissat kemikaliat suunerisa allattorneri, 
akuutissanik kemikalianik passussineq aamma 
suliffimmi atuinissamut ilitsersuutit. Tamakku 
saniatigut suliffinni nalilersuinerit nutarterneqarput, 
aammattaaq 2013-imi sammisat qitiutinneqartut.

Imermik nukissamillu pilersuineq 2013 2012
Atuineq
Innaallagiaq 1.548.739 KWh 1.687.931 KWh
Kiassaaneq  1.684 MWh    1.713 MWh
Imeq 10.709 m3 13.513 m3
Kiassaanermut uulia* 742.140 kg CO2

CO2 –mik aniatitsisoq avataaneersoq* 82.307.184 kg CO2 100.680.902 kg CO2

Angallatinut assakaasulinnut 
ikummatissaq*

810.998 kg CO2 715.654 kg CO2

Sullitat iluarisimaarinninnerat %* 45%

Inuk qitiutillugu
MTU-mi peqataasut procentiat 68% 78%
Sulinermik nuannarinninneq 75% 75%
Sulinermik iluarinninneq 71% 70%

*CO2-mik aniatitsineq innaallagissiorfinnit kiassaataatigalutillu nukissiorfinnit 
*Pisisartut iluarisimaarinninnerannik 2013-imi misissuititsineq ingerlanneqarsimanngilaq
*Nukissiorfiit illuutaat tamarmik ungasianiit kiassaanermik pilersorneqanngillat, taamaammallu taakku uuliatortumik 
kissarsuuteqarlutik

Sumiiffinni inuiaqatigiinni peqataaneq
Nukissiorfiit inuiaqatigiit kalaallit ineriartorneranni 
piviusumik peqataanissartik kissaatigaat, ilaatigut 
sulisinnaasut maanimiut pingaartinnerisigut, 
sulisutsinnik piginnaanngorsaanitsigut aamma 
piumassuseq tunngavigalugu ajunngitsuliorniarlutik 
suliniaqatigiinnik suleqateqarnermigut.
Pisisarfiit maanimiut pingaartippavut. CSR-imi 
politikkerput piviusunut naleqquttuussaaq, 
tamaattumik suleqatigisartakkavut maanimiut  
oqaloqatiginissaat kissaatigaarput, tassa 
inuiaqatigiinni akisussaaqataanermi sulianut, 
unammillernartuusinnaasut kingunerisinnaasaannut, 
aamma tamatuma nassatarisaanik ajornartorsiutit 
pillugit suleqatigiinnermi periarfissaasinnaasut pillugit.

Uagut anguniagarput tassaavoq:

•	 Soqutiginnittutta uagut suliffeqarfittut 
inoqatigiinnut akisussaassuseqartutut 
isigissavaatigut

Uagut qitiutippavut iliuuseqarfigisavut makkunani: 
•	 maanimiunik sulisinnaasunik sulisoqarneq

•	 NGO-nik suleqateqarneq imaluunniit 
suliffeqarfinnik allanik oqartussaasut 
pigisaannik suleqateqarneq

Uagut iluatsitsinivut uuttortarniarpavut imaaliorluta:
•	 sulisut aamma suleqatigisartakkat tamaani 

tunngaveqartut qanoq amerlatiginerat

•	 suleqatigisartakkat pitsaassusiat aamma 
pissarsiaqaataanerat

Piviusut

Nukissiorfiit suliniummik “Kuseriarnerup 
siaruarneratut”, Meeqqat Inuunerissunit / 
Bedre Børneliv-imit ingerlanneqartumut 
tapersersuisuupput. Nukissiorfiit tapersersuineranni 
aallaaviuvoq suliniummut sulisut peqataasarnerat 
aamma paasissutissiiniarnermi containerinut 
atorneqartunut pingasunut taaneqartumut – Iluliaq 
– taanna suliniummi qitiuvoq, innaallagissamik 
pilersuineq.

Piviusut

Nukissiorfiit sumiiffinni nukissiuuteqarfii 
akuttunngitsumik pulaarneqartarput – 
taakkununnga ilaapput meeqqeriviit, meeqqat 
atuarfii aamma ilinniarfeqarfiit. Pulaartoqarnermi 
qitiutinneqartarput immikkut meeqqat / inuusuttut 
immikkut sukumiisumik paasitinneqarnissaat 
suliffeqarfiup nioqqutissiornera, pinngortitamik 
piujuaannartitsinermik – assersuutigalugu 
imermik imerneqartussamik – aammattaaq 
ilinniartitaanermut periarfissaasunik Nukissiorfiit 
neqeroorutigisinnaasaannik.

NUKISSIUUT NUTAAQ AAQQISSUUSSAANEQ 
NUTAAQ

Ingerlatsinermut tapiissutit naatsorsuinermi 
ilanngutereerlugit Nukissiorfiit suliffeqarfittut 
nammineq ingerlatsisutut anguniagassaraat 
amigartooruteqaranilu sinneqartooruteqannginnissaq. 
Maannakkut akigitinneqartut 2003-mi 
akigitinneqartunit aallaaveqarput, taamanikkut 
innaallagissamut, imermut aamma kiassaanermut 
nuna tamakkerlugu akigitinneqartut assigiikkallarmata. 
Tamatuma kingorna akigitinneqartut ataavartumik 
ukiuni kingullerni qulini aningaasartuutit 
qaffakkiartornerannut naleqqussarneqartarput, 
tamatumani ukiut siuliini akiliuteqarpallaarnernut 
aamma akiliutikippallaarnernut iluarsiissutigineqartut 
naleqqussarneqarlutik. Nukissiorfinnut maannakkut 
akigitinneqartunut aaqqissuussineq tunngavigalugu 
aningaasaqarniarneq assut unammillernartuuvoq. 
Taamaattumik pisariaqartinneqarluinnarpoq 
akigitinneqartut aaqqissuussaanerisa 
nutarterneqarnissaat aamma taakku ullutsinnut 
naleqqussarneqarnissaat. Akigitinneqartunut 
aaqqissuussineq nutaaq Inatsisartunit 
akuersissutigineqartussaavoq.

Nukissiorfinni aningaasaqarnermut 
aqutsineq sakkortooq qitiutitsisoq 2014-imi 
ingerlateqqinneqassaaq. Ukioq 2014-imut 
missingersuutini naatsorsuinermi, aningaasarsiatigut 
aamma sulisoqarnermut aningaasartuutitigut 
aammattaaq ingerlatsinermut aningaasartuutitigut 
sipaarutissat ilanngunneqarput, aningaasartuutimmi 
taakku uagut nammineq annertunerpaamik 
sunniuteqarfigisinnaavavut. Sipaarutissat 8,2 mio. 
koruuniupput, taakku assigaat 2,7 %.  

Ukioq 2014-imi nalikilliliinerit 10,3 mio. koruuninik 
annertusissapput, taarsigassarsianut erniat 3,1 mio. 
koruuninik, tassa 2013-imi aningaasartuutivinnut 
sanilliussilluni. Nukissiuutinut minguitsunut 
aningaasaliinerup kinguneranik taakku 
amerliartornerat ukiuni siuliinisut ingerlaqqipput, 
kiisalu nalikilliliinerit aamma taarsigassarsianut erniat 
2014-imi 352,2 mio. koruuninik naleqarput, tassa 
kaaviiaartitassatut naatsorsuutigisaasunut 829,8 mio. 
koruuniusunit, taakkulu assigaat 42 %.

Nukissiuut nutaaq
Nukissiorfiit ukiorpassuarni nukissiuummik 
ataavartumik pingaartitsilluni iluuseqarnera 2013 

septembarimi kinguneqarpoq, maannakkullu Ilulissat 
nukissamik mingutsitsinngitsumik Paakitsumi imermik 
nukissiorfimmit pilersorneqarlutik. Nukissiorfiit 
nukissamik nioqqutissiaata 62 procentia maannakkut 
tassaavoq imermik nukissiorfinnit nukissaq 
ataavartumik tunngaveqartoq.
Siunissami annertusaaqqinnissaq imermik 
nukissiorfinnik angisuunik akisoorujussuussaaq, 
aamma akilersinnaanerat annikinnerussalluni. 
Tamanna tunngavigalugu Nukissiorfiit seqernup 
qinngorneri iluaqutigalugit nioqqutissiornermut 
atortumik ikkussuipput. Atortullu 2014-imi suliffeqarfik 
naammattumik ilisimasassanik pigisaqartilissavaa 
naliliisinnaalersillugu ilumut seqernup 
qinngorneri siunissami Nukissiorfiit nukissiamik 
nioqqutissiornissaannut atorneqalersinnaanersut. 
Taamatuttaaq Nukissiorfiit 2014-imi naatsorsuutigaat 
nunap iluani nukissiuummik aallartitsinissani, taassuma 
seqernup qinngornerinik iluaquteqarluni atortutulli 
tunngavilissavaa siunissaq pillugu pineqartumi 
aalajangersaanissaq.

Aaqqissuussaaneq nutaaq
Nukissiorfiit 2013-imi aalajangersaapput 
suliffeqarfik nunap immikkoortuinut tallimanut 
aaqqissuussaalissasoq maannamut atuuttumut 
nukissiuuteqarfinnut 15-iusunut taarsiullugu. 
Aalajangersaaneq tamanna suliffeqarfiup annertuumik 
allanngortinneqarneranik kinguneqassaaq, 
tamatuma kingunerissavaa annertuumik 
sulisut ilinniarteqqinnissaat, teknikikkut atortut 
nutarterneqarnissaat, sullittakkanik sullissiviup 
qitiusumit ingerlanneqalernissaa kiisalu allaffissornermi 
suliassat nunap immikkoortuinut nuunneqarnissaat. 
Januaarip aallaqqaataani nunap immikkoortuini 
pisortat nutaat tallimat atorfinipput, taakku direktioni 
suleqatigalugu ineriartorneq nunap immikkoortuinut 
tallimanut atuutsileriartortissavaat. Tassunga 
piffissaq atorneqartussaq illoqarfimmit illoqarfimmut 
assigiinngitsuussaaq, kisianni naatsorsuutigineqarpoq 
ukiut marluk pingasut ingerlaneranni 
naammassineqareersimanissaa. 

Nukissiorfiit ilisimaaraat inuiaqatigiinni kalaallini 
atuuffigisani aamma suli anguniarpaa sulisut tamarmik 
10 %-ii tassaassasut lærlingit, ilinniartut aamma 
praktikkertut. 

Tamatumunnga ilaavoq nammineq sulisorisat 
piginnaanerisa annertusarnissaat. Ilinniartitaanermut 
tunngatillugu siunissami iliuusissatut pilersaarutip 

Siunissamut isumalluaatit 2014

qulakkiissavaa maannakkut Nukissiorfiit sulisorisaasa 
sumiiffimminnut attuumassuteqartut aammattaaq 
siunissami pisinnaalernissaat teknikimi suliassat 
ajornakusoortut namminneq suliarisinnaalissagaat, 
tassa maannakkut pilersuinermi atortunut 
attuumassuteqartut. 

Iliuuseqarneq qulakkeerinneqataassaaq Nukissiorfiit 
aammattaaq suli sulisuminik annertuumik 
ineriartortitsinerannik, taamaaliornikkullu aammattaaq 
qulakkeerneqassalluni Nukissiorfiit orniginartuunerat, 
suliffeqarfiunera teknikimik ingerlatsisoq ilinniakkanut 
tunngatillugu qaffasissumik suliaqartuusoq. 
Sulisut iluarisimaarinninnerannik misissuititsineq 
2013-imi ingerlanneqartoq naammaginartumik 
qaffasissuseqartumik inerneqarpoq, kiisalu tamanna 
suli 2014-imi qitiutillugu sammineqassaaq.

Qorlortorsuaq
Suliami aaqqiagiinngissutaasumi Qorlortorsuarmi 
erngup nukinganik nukissiorfik pillugu 2012-
imi isumaqatigiinniartitsisoq aqqutigalugu 
isumaqatigiissuteqartoqarpoq Energikonsortiet I/S-ip 
Nukissiorfinnut piumasaqaatigisaanut tunngatillugu. 
Isumaqatigiissuteqarnerup tamatuma kingorna 
suli kingulerupput Nukissiorfiit illuatungaanut 
Energikonsortiet I/S-imut piumasaqaatigisai. 
Piumasaqaatit taakku 2013-imi inaarutaasumik 
Aaqqiagiinnginnermut Eqqartuussivimmit 
misissorneqarput nalilersorneqarlutillu, aamma 
illuatungeriit isumaqatigiipput 2014-imi 
illuatungaanit piumasaqaatit taakku pillugit 
isumaqatigiissuteqartoqarniarnissaanik. Taamatut 
isumaqatigiissuteqarniarneq iluatsinngippat, taava 
aaqqiagiinngissutaasoq eqqartuussivik aqqutigalugu 
ingerlaqqittoqassaaq 2015-imi eqqartuussivikkut 
isumaqatigiinniarnissat naatsorsuutigineqarlutik.

Siunissamut isumalluaatit 2014

Naatsorsuusioriaaseq atorneqartoq

Ukiumoortumik naatsorsuutit “Namminersornerullutik 
Oqartussat suliffeqarfiutaasa namminersortitat naat-
sorsuuseriveqarnerat il.il. pillugit Namminersornerul-
lutik Oqartussat nalunaarutaat nr. 25, 26. november 
1998-imeersoq” naapertorlugu saqqummiunneqarput.

Naatsorsuusiornermi atorneqartoq immikkut inissitanut 
tunngatillugu allanngortinneqarpoq.

Ilanngaaseereerluni kaaviiaartitat
Ilanngaaseereerluni kaaviiaartitanut tunisat pisisartunut 
akiligassiissutigineqarsimasut ilaapput. Tamatuma sani-
atigut nassuiaat 1 innersuussutigineqarpoq.  

 
Immikkut ittumik inissitat
Immikkut inissitanut ilaapput isertitat aamma 
aningaasartuutit, taakku tassaasut pisimasunit suliffe-
qarfiup pingaarnertut  ingerlatsineranut attuumassute-
qanngitsuneersut, tamannalu pissutigalugu uteqqiat-
tutut naatsorsuutigineqartussaanatik.

Sanaartukkanik pigisat nalillit
Sanaartukkanik pigisat nalillit Nukissiorfiit 1.1. 1998-imi 
pigisaat tamatumalu siornatigut nalikillilernerisigut 
naleerutsinneqareersimasut sanaartornermi akilersui-
nermut sanilliullugit nalilerneqarput, aamma pisiarine-
qarnissaasa nalingi tunngavigalugit ilanngunneqarlutik, 
tamatumunnga ilanngaatigineqarput atorneqarne-
ranni nalikilliliinerit piffissaq atuinermut aallartiffiusoq 
tunngavigalugu naatsorneqarlutik. Nunaqarfinni 
sanaartukkat 1.1. 1998-imi tiguneqartut 1.1.2004-mi 
nalilerneqarnerat tunngavigalugu ilanngunneqarput, 
aamma nalikillilerneqartarlutik naliliutit piusinnaanera-
tut naatsorsuutigineqartut tunngavigalugit.  

Nammineq aningaasalersorlugit illuutit, angallannermi 
atortut aamma maskiinat nalikillilerneqartarput piu-
sinnaanerata naatsorsuutigineqarnera tunngavigalugu 
allannguuteqanngitsumik, aamma naatsorsuutini 
immikkut allattorneqanngillat. 

Ukiut tamaasa assigiimmik nalikilliliisoqartarpoq, tama-
tumunnga tunngaviusarpoq pigisat nalillit piffissami 
qanoq sivisutigisumi atorneqarsinnaanerat tunngavi-
galugu nalileereernikkut: 

Illuutit aamma sanaartukkat ukiut 5-60 
Angallannermut atortut aamma maskiinat ukiut 4-10 

Illuutini aamma sanaartukkani siammarterinermut ator-
neqartut ilaatinneqarput. 

Pisiat naliliutit 50.000 koruunit ataallugit pisiarineranni 
nalillit ukiumi pisiffiusumi naatsorsuutinut tamakkerlu-
git ilanngunneqartarput. Ledningit siammartiteriner-
mut atorneqartut taarserneqarnerat 500.000 koruuninik 
appasinnerusut ukiumi suliarineqarfianni aningaasar-
tuutitut tamakkerlugit ilanngunneqartarput. Atortut 
IT-mut tunngasut allaffissornermi atorneqartussat tun-
ngaviusumik ingerlaannartumik nalikilliliinikkut na-
leerutsinneqartarput, imaanngippat taakku sulinium-
mut ataatsimut ilaasut atortunik sukumiisumik  allan-
ngortiterinermi/annertusaanermi ilaatinneqanngikku-
nik. IT-mut atortunik pisinermi nalikilliliinerit aallartin-
neqassappata piffissaq nalikilliliiffiusoq ukiunik pinga-
sunik sivisussuseqassaaq.   

Nioqqutissat/tunisassiornermut atugassat uninnga-
suutit 
Tunisassiornermut atugassat uninngasuutit pisiarine-
qarnerini nalingat tunngavigalugu nalilerneqartarput, 
tassani atorneqartarpoq agguaqatigiissitseriaaseq 
tikisinnissaannullu aningaasartuutit ilanngunneqartar-
lutik, taamaattorli orsussaq uninngasuutigineqartoq 
pinnagu. Tamanna pisiarinissaanut akigitinneqartoq 
tunngavigalugu nalilerneqartarpoq. Akinik appartit-
sinermi tunineqarnerani ilanngaaseereerluni nalinga 
tunngavigineqartarpoq, taanna pisiarinerani akianit 
appasinnerugaangat. 

Orsussaq aamma kingoraartissamaatit uninngasuutit 
nalilerneqarneranni ilaatinneqarput, takuuk tunisassior-
nermut atugassat uninngasuutit pillugit nassuiaat.

Tunisanit pisassareriikkat
Tunisanit pisassareriikkat nalilerneqartarput naliviat 
tunngavigalugu, iluarsiissutigineqartarpullu akiligas-
siissutigineqartumi siumut akiligassat ikinaarnerat/
amerlanaarnerat, aamma ilanngaatigineqartarpoq 
annaasaqarsinnaaneq sillimaffiginiarlugit illuartitassat. 
Annaasaqarsinnaaneq sillimaffiginiarlugu illuartitat 
naatsorsorneqartarput pisassareriikkat ataasiakkaat 
immikkut nalilersornerisigut.

Aningaasat kaaviiaarnerisa nalunaarsorneqarnerat
Aningaasat kaaviiaarnerisa nalunaarsornerat suliarine-
qartarpoq periuseq toqqaannanngitsoq atorlugu, tassa-
ni malinneqarpoq “Namminersornerullutik Oqartussat 
suliffeqarfiutaasa namminersortitat naatsorsuuserive-
qarnerat il.il. pillugit Namminersornerullutik Oqartussat 
nalunaarutaat nr. 25, 26. november 1998-imeersoq.”.

20 



Ukioq manna naatsorsuutitigut angusat immikkut 
inissitat aamma Landskarsimit ingerlatsinermut 
tapiissutit ilanngunneqannginneranni tassaapput 
amigartoorutit 57,4 mio. koruunit. 2013-imi immikkut 
ittumik isertitaqarpoq 68,6 mio. koruuninik, taakku 
tassaanerupput Upernavimmi aamma Ilulissani 
innaallagissiorfiit ikuallannerinit sillimmasiisarfinnit 
taartisiat. Ukioq manna naatsorsuutigut angusat 
Landskarsimit ingerlatsinermut tapiissutit 
ilanngunneqannginneranni tassaapput 
sinneqartoorutit 11,2 mio. koruunit. Landskarsip 
2013 ingerlatsinermut tapiissutai 55,1 mio. 
koruuniupput. Taamaattumik ilanngussat immikkut 
ittut ilanngunneqartinnagit naatsorsuutitigut angusat 
aamma ukioq manna Landskarsimit ingerlatsinermut 
tapiissutit oqimaaqatigiingajalluinnarput. 
Namminerisamik aningaasaatit 2013-imi 66,3 mio. 
koruuninik amerlipput.   

Ukioq 2013-imi kaaviiaartitat 2012-imut naleqqiussilluni 
appariarput 22,6 mio. koruuninik. Kaaviiaartitsinerup 
appariaateqarneranut pissutaanerupput 
innaallagissamik aamma imermik nioqquteqarnermi 
kaaviiaartitsinermi ikileriaatsit. Ukiumut siulianut 
sanilliussilluni allannguutit malunnaateqarnerusut 
tassaapput:

•	 Innaallagissami qullernut aamma nukissamut 
atorneqartumi kaaviiaartitsineq annertuumik 
appariarpoq 30 mio. koruuninik, taakku 
assigaat kaaviiaartitsinermi appariaat 6 
%. Kaaviiaartitsinerup innaallagissamut 
tunngasup appariarneranut pissutaapput 
ilaatigut nioqquteqarnerup 4,4 mio. kWh.-
nik appariarsimanera, taassuma assigaa 
nioqquteqarnerup 2 %-imik apparnera, 
aammattaaq nioqqutigisat suunerisa 
allanngornerat, tassani pisisartut ilaat 
akiliutigisartakkaminnik appaaffigineqarsimapput. 
Uuliap akia 1. juuni 4,4 %-imik qaffappoq, 
tamannalu akigitinneqartut qaffatsinneqarnerannik 
kinguneqartinneqanngilaq. 

•	 Kaaviiaartitsineq imermut tunngasoq 
5,6 mio. koruuninik appariarpoq, taakku 
assigaat kaaviiaartitsinermi appariaat 6,5 
%.  Kaaviiaartitsinerup imermut tunngasup 
appariarneranut pissutaapput ilaatigut, 
imermik nioqquteqarnerup 545.000 M3-

Ukiumoortumik naatsorsuutinut oqaaseqaatit 

nik appariarsimanera, taassuma assigaa 
nioqquteqarnerup 11,5 %-imik apparnera,  
aammattaaq nioqqutigisat suunerisa 
allanngornerat, tassani pisisartut ilaat 
akiliutigisartakkaminnik appaaffigineqarsimapput. 
Aalisakkanik suliffissuarnut nioqquteqarneq 
445.000 M3-nik apparpoq. Imermik 
nioqquteqarnerup appariarneranik 
maluginninnerpaat tassaapput Nuuk aamma 
Sisimiut.

•	 Kaaviiaartitsineq kiassaanermut tunngasoq 
19,4 mio. koruuninik 2012-imut sanilliussilluni 
annertusivoq, taakku assigaat kaaviiaartitsinermi 
qaffariaat 8,8 %.  Kiassaanermi nioqquteqarneq 
5.400 MWh.-nik apparpoq, taakku assigaat 
appariaat 1,8 % 2012-imut sanilliussilluni. 
Nioqquteqarnermi appariaammut pissutaavoq 
2013-imi kiannerulaarsimanera 2012-imut 
sanilliussilluni. Taamaattumik kaaviiaartitsinerup 
kiassaanermut tunngasup qaffariarneranut 
pissutaavoq 2013-imi akigitinneqartut 
qaffasinnerunerat.  

Ilanngaaseereerluni kaaviiaartitsineq allanut tunngasoq 
2012-imut sanilliussilluni 6,3 mio. koruuninik 
appariarpoq. Appariaataanut pissutaanerupput isertitat 
assigiinngitsut aamma utertitat 4,7 mio. koruuninik 
appariarsimanerat, aammattaaq sanaartugassani 
suliassanik nammineq suliaqartarnermi isertitat 1,9 mio. 
koruuninik 2012-imut sanilliussilluni ikileriarsimanerat.

Nioqqutissanik nioqqutissiornermi atugassanik atuineq 
ajunngitsumik ineriartorsimavoq, aamma 24,6 mio. 
koruuninik 2012-imut sanilliussilluni apparsimavoq, 
taakku assigaat appariaat 10 %. Nioqqutissanik 
atuinerup appariarneranut pissutaaneruvoq uuliamik 
atuinikinneruneq tamanna anguneqarpoq, naak uuliap 
akia qaffakkiartoraluartoq. Tamatumunnga pissutaavoq 
Nukissiorfiit 2013-imi Ilulissani imermik nukissiorfiup 
sananeqarneranut atatillugu Ístakimit innaallagissamik 
pisiaqarnera. Innaallagissamik pisiaqarnermut 
aningaasartuutit annikinnerupput, taakku assinganik 
uuliamut aningaasartuuteqarnissaagaluamut 
sanilliussilluni. Taassuma saniatigut 2013-
imi innaallagissamik aamma kiassaanermik 
annikinnerusumik nioqqutissiortoqarpoq, tamatuma 
aammattaaq kingunerisaanik uuliamik atuineq 
annikinnerulluni. 

Akissarsianut aamma sulisoqarnermut 
aningaasartuutit 2013-imi 0,3 mio. koruuninik 
appariarput. Appariaataasut aningaasarsianut aamma 
sulisoqarnermut aningaasartuutini assigiikannersumik 
agguataarput. Taamaattorli 2013-imi piffissaq 
tamakkerlugu sulisut 2012-imut sanilliussilluni 
pingasut missaannik ikinnerusimapput. Ikinnerusunik 
atorfinitsitsisarnermik ingerlatsineq 2013-imi 
nanginneqarpoq.

Aningaasartuutit aalajangersimasut allat 10,9 mio. 
koruuninik 2012-imut sanilliussilluni qaffapput. 
Aningaasartuutit aalajangersimasut qaffannerannut 
ilaatigut makku pissutaapput: 

Nalinginnaasuusarpoq sumiiffinni ataasiakkaani 
ukiut akornanni iluarsaassinermut aamma 
aserfallatsaaliuinermut aningaasartuutit 
annertuumik assigiinngissuteqartarnerat, tassami 
soorlu assersuutigalugu motoorinik tamakkiisumik 
misissuinerit aamma erngup aqqutaanik taarsersuinerit  
akisuut illoqarfinni / nunaqarfinni ataasiakkaani 
ukiut tamarluinnaasa uteqqiattuusanngimmata. 
Katillugit aningaasartuutinit aalajangersimasunit 
allanit iluarsaassinernut aamma aserfallatsaaliuinernut 
atorneqartut  47 %-it missaanniipput imaluunniit 
74 mio. koruunit, tassa 2013-imi katillugit 159 mio. 
koruuniusunit. 

•	 Nioqqutissiornermut atortunut atorneqartut 
2013-imi 5,9 mio. koruuninik ukiumut siulianut 
sanilliussilluni amerlanerupput. Motoorinik 
tamakkiisumik misissuinerit / iluarsaassinerit 
nassuiaatinut pingaaruteqartunut ilaapput. 

•	 Quersuarniittuutit nalingisa appartinnerannut 
10,5 mio. koruunit atorneqarput, taakku 2012-
imit 7,7 mio. koruuninik amerlanerupput. 
Tamatumunnga pissutaanerpaapput illoqarfimmi 
imermik nukissiorfeqarfiusuni innaallagissiorfinni 
sillimmataasuni toqqortaatit nalingisa 
appartinneqarnerat. 

•	 Ungasianit atuaasarnermut suliniut 2012-imi 
naammassineqarpoq. Taamaattumik 2013-imi 
uuttuutinik taarsersuinermut atuineq 5,3 mio. 
koruuninik annikinneruvoq.

•	 Allaffissornermut aningaasartuutit 2,1 
mio. koruuninik 2012-imit ikinnerupput 
akuersissutinut aamma qarasaasialerinermut 
sullissisunut sipaaruteqarneq aammattaaq 
IT-mut atortunik ikinnerusunik pisinermik 
peqquteqartumik. Taamaattorli akiligassalinnit 
annaasaqaataasinnaasunut amerlanerusunik 

illuartitaqarnissaq  pisariaqarsimavoq.  
•	 Inatsisilerituunut aamma siunnersortinut atuineq 

annikinneruvoq – minnerunngitsumik suliaq 
Qorlortorsuarmut tunngasoq. Ilanngaaseereerluni 
1,1 mio. koruunit.  

•	 Siaruarterinermut aqqutinik aamma 
aqqusinerni qaammaqquteqarnermut 
aserfallatsaaliuineq ukioq 2013-imi 2,2 mio. 
koruunit missaannik akisunerusimavoq. 
Qullernut pærenik innaallagissamik atuinikitsunik 
taarsersuisoqangaatsiarpoq, tamanna piffissap 
ingerlanerani sipaarutaassaaq.  

Pigisanut nalilinnik nalikilliliineq aamma nalinik 
appartitsinerit 2013-imi 24,3 mio. koruuninik 
qaffapput, taakku assigaat 12 %.  Qaffariaammut 
ilaatigut pissutaapput Ilulissani imermik nukissiorfiup 
atulerneratigut annertunerusumik nalikilliliinerit 
aammattaaq Upernavimmi innaallagissiorfitoqqamik 
isaterineq.  

Ernianut aningaasartuutit 7,1 mio. koruuninik 
amerlipput, ernianut aningaasartuut maannakkut 119,4 
mio. koruuniulerlutik. 

Immikkut ittumik isertitaqaatit 2013-imi 68,6 
mio. koruuniupput. Immikkut ittumik isertitarisat 
innaallagissiorfinnit ikuallattunit sillimmasiissutinik 
taartisiaapput. 

Akiligassallit 2013-imi 6,2 mio. koruuninik appariarput 
2012-imut naleqqiussilluni. Naak akiligassallit 
amerlassusiat ikileriarsimagaluartut pisariaqarsimavoq 
akiligassalinnit annaasaqaateqarnissamut 
illuartitat amerlinissaat. Akiligassallit amerlassusiisa 
ikileriarnerannut aammattaaq pissutaaqataavoq 
kaaviiaartitsinerup appasinnerunera. 

Aningaasat tigoriaannaat 2013-ip naanerani 38,8 mio. 
koruuniupput 2012-imi 35,3 mio. koruuniusimallutik. 
Taamaalilluni akiliisinnaassuseqarneq 3,5 mio. 
koruuninik pitsanngoriarsimavoq.

Ukiumoortumik naatsorsuutinut oqaaseqaatit 

Nassuiaat  (1.000 kr.) 2013 2012

Ilanngaaseereerluni kaaviiaartitat
Ilanngaaseereerluni kaaviiaartitat innaallagiaq,
imeq aamma kiassarneq

 789.405           805.765 

Ilanngaaseereerluni kaaviiaartitat allat  40.694              45.271 
1 Ilanngaaseereerluni kaaviiaartitat katillugit  830.099            851.036 

Nioqqutissanik/tunisassiornermi atugassanik atuineq  (221.295)             (245.879)
MATUSISSUTISSAT  608.804             605.157 

Aningaasartuutit aalajangersimasut
2 Sulisoqarnermut aningaasartuutit  (155.149)             (155.486)
3 Aningaasartuutit aalajangersimasut allat  (158.956)             (151.752)

Aningaasartuutit aalajangersimasut katillugit  (314.105)           (307.238)
ERNIAT AAMMA NALIKILLILIINERIT
PITINNAGIT ANGUSAT

 294.699             297.919 

Sanaartukkanik nalikilliliinerit  (219.471)             (203.062)
ERNIAT IL.IL. PITINNAGIT ANGUSAT  75.228               94.857 

Erniat
Sanaartukkanut akiitsut erniaannut aningaasartuutit  (116.547)             (109.013)

4 Erniat allat, ilanngaassereerluni  (2.805)                (3.254)
Erniat katillugit  (119.352)           (112.267)
IMMIKKUT INISSITAT PITINNAGIT ANGUSAT  (44.124)             (17.410)

5 Immikkut inissitat, ilanngaassereerluni 55.601                       -   
UKIUMI PINEQARTUMI ANGUSAT  11.477             (17.410)

Angusat nuunneqartut  11.477             (17.410)

Naatsorsuutitigut angusat

Nassuiaat (1.000 kr.) 2013 2012

Pigisat nalillit
Sanaartukkanik pigisat nalillit
Pigisat nalillit tigussaasut

6 Illuutit aamma sanaartukkat  4.678.085            4.118.825 
7 Sanaartukkat suli sanaartorneqartut  60.734              614.615 
8 Assartuinermi atortut aamma pequtit  17.205                21.716 

Sanaartukkanik pigisat tigussaasut katillugit  4.756.024          4.755.156 

Kaaviiaartitsinermi naliliutit
Nioqqutissanik/tunisassiornermut atugassanik
uninngasuutit

9 Quersuarni uninngasuutit  93.778                99.507 
Nioqqutissat suliarineqartut  -                         -   
Nioqqutissat/tunisassiornermut atortussat
uninngasuutit katillugit

 93.778               99.507 

Pisassareriikkat
10 Tunisaqarnermi aamma sullissinermi 

pisassareriikkat
 128.312              134.552 

Landskarsimit pisassareriikkat  19.786                       -   
11 Pisassareriikkat allat  54.864                  8.597 

Piffissamut killilerlugit inissitat  -                         -   
Pisassareriikkat katillugit  202.962             143.149 
Aningaasat tigoriaannaat  38.777               35.309 
Kaaviiaartitsinermi naliliutit katillugit  335.517             277.965 

Pigisat nalillit katillugit  5.091.541          5.033.121 

Oqimaaqatigiissitsineq 31. decembari

24 



Oqimaaqatigiissitsineq 31. decembari - nanginnera

 

Nassuiaat (1.000 kr.) 2013 2012

Akiitsut
Namminerisamik aningaasaatit
Tapiissutit aalajangersimasut  37.160                37.160 

12 Sanaartukkanik pigisat nalinginik iluarsiissutit  2.530.974            2.530.974 
13 Angusat nuunneqartut  418.222              349.708 

Namminerisamik aningaasaatit katillugit  2.986.356          2.917.842 

14 Akiitsut sivisuumik akilersugassat
Landskarsimut sanaartukkanut akiitsut  1.864.953            1.841.238 
Akiitsut sivisuumik akilersugassat allat -                41.868 
Akiitsut sivisuumik akilersugassat katillugit  1.864.953          1.883.106 

Akiitsut sivikitsumik akilersugassat
Akiitsut sivisuumik akilersugassat sivikitsumik
akilersugassartaat

 177.553              129.213

Landskarsimut akiitsut allat  -                  20.246 
Sulinngiffeqarnersiutit aamma aningaasarsiat
akiligassat

 20.167                20.113 

Nioqqutissanik aamma sullissinnernik pisiniartarfiit  31.378                48.455 
Akiitsut allat  11.109                13.138 
Piffissamut aalajangersimasumut inissitat  25                  1.008 
Akiitsut sivikitsumik akilersugassat katillugit  240.232             232.173 

Akiitsut katillugit  5.091.541          5.033.121 

Nassuiaat (1.000 kr.) 2013 2012

Nalikilliliisoqartinnagu angusat  294.699             297.919 
Ilanngaaseereerluni erniat  (119.352)             (112.267)
Sanaartukkanik tunisanit annaasat aamma 
iluanaarutit

 (1.344)                     (20)

Immikkut ittumik inissitat  55.601  -   
Sanaartukkanik nalilinnik pisiaqarneq  (226.435)             (475.034)
Sanaartukkanik nalilinnik tunisineq aamma
iluarsiissuteqarneq

 7.440                     416 

15 Sivisuumik akilersugassanik taarsigassarsineq  159.400              324.000 
15 Taarsigassarsianut sivisuumik akilersugassanut

taarsersukkat
 (129.213)             (112.659)

 40.796             (77.645)

Aningaasat atorsinnaasat allannguutaat  (54.333)                (1.376)
Aningaasanut tigoriaannarnut sunniutaasut 
katillugit

 (13.537)             (79.021)

15 Ukiumi pineqartumi ilanngaaseereerluni 
aningaasaliissutit

 57.037                63.934 

15 Aningaasanik uninngasuutinik tigusisinnaatitaanerup
allannguutaa

 (40.032)               (30.264)

Aningaasat tigoriaannaat allannguutaat  3.468             (45.351)

Aningaasat tigoriaannaat 1. januaari  35.309                80.660 
Aningaasat tigoriaannaat 31. decembari  38.777               35.309 

Aningaasanut tigoriaannarnut ilaapput: 
Karsimi uninngasuutit  10                      16 
Aningaaserivimmi uninngasuutit  38.767                35.293 
Aningaasat tigoriaannaat katillugit  38.777               35.309 

16 Pisussaaffiusinnaasut aamma isumaqatigiissuteqarnikkut pisussaaffiit    

Aningaasat kaaviiaarnerisa nalunaarsornerat
Periuseq toqqaannanngitsoq atorlugu

Nassuiaat 1   Ilanngaaseereerluni kaaviiaartitat

Sumiiffinnut tamanut akigitinneqartussaq naatsorsorneqartarpoq innaallagissamut aamma imermut 
akigitinneqartussap qaffasinnerpaaffissaanit qaffasinnerusinnaanngitsumut. Kiassaanermut tunngatillugu 
akigitinneqartut assigiipput. Akigitinneqartut kingullermik 1. januaari 2013.

Akitiginneqartut qaffasinnerpaaffiat aamma appasinnerpaaffiat imatut ineriartorput:

01-01-2013 01-08-2012 01-07-2012 01-01-2012
Innaallagissap akiata qaffasinnerpaaffissaa 3,24 kr./kWh 3,42 kr./kWh 3,52 kr./kWh 3,33 kr./kWh
Innaallagissap akiata appasinnerpaaffissaa 1,60 kr./kWh 1,69 kr./kWh 1,74 kr./kWh 1,65 kr./kWh
Innaallagiaq innaallagissamik
kiassaanermut qaminneqarsinnaasumut

0,75 kr./kWh 0,72 kr./kWh 0,72 kr./kWh 0,72 kr./kWh

Innaallagiaq innaallagissamik 
kiassaanermut aalajangersimasumut

0,82 kr./kWh 0,78 kr./kWh 0,78 kr./kWh 0,78 kr./kWh

Erngup akiata qaffasinnerpaaffissaa 34,97 kr./m³ 35,91 kr./m³ 35,91 kr./m³ 35,91 kr./m³
Erngup akiata appasinnerpaaffissaa 15,23 kr./m³ 14,60 kr./m³ 14,60 kr./m³ 14,60 kr./m³

Kiassaanermut akigitinneqartoq 
nalinginnaasoq

817 kr./MWH 782 kr./MWH 782 kr./MWH 782 kr./MWH

Kiassaaneq (uuliamik sillimmateqarnani) 752 kr./MWH 717 kr./MWH 717 kr./MWH 717 kr./MWH

Aalisakkanik suliffissuarnut akigitinneqartoq aningaasartuutit tunngavigalugit akigitinneqartup 41,5 %-ianut 
naatsorsorneqartarpoq.

Ataatsimut isigalugu tunisineq naatsorsorneqartarpoq akiligassiissutit tunngavigalugit kaaviiaartitsineq 
aamma akigitinneqartut atuuttut aallaavigalugit, tamanna kaaviiaartitsinerup naatsorsorneqarneranut 
eqqornerpaajusutut nalilerneqarmat.

Nukissiamik nioqquteqarneq 2012-imut sanilliussilluni 2 %-imik apparpoq. Appariaat tamakkerluni 
innaallagissamut aamma kiassaanermut atorneqartussamut tunngavoq. Atuisut amerlanerulersimapput, 
ingammik Ilulissani oktobari aallarnerfigalugu, kisianni ataatsimut isigalugu ukiup kiannerusimanera 
appariaateqarnermut pingaarnertut nassuiaataavoq. Nukissiornermik nioqqutissiornerup ilaa imermik 
nukissiorfinnit pisoq 1 procentpointinik annertuseriarpoq, annertussusialu 2 mio. kWh-nik annertusivoq.

Imermik nioqquteqarneq 0,5 mio. m3-nik appariarpoq, taakkuninnga aalisakkanik suliffissuit 0,4 mio. m3-nik 
annikilleriarfiullutik, atuisartullu sinneri 0,1 mio. m3-nik ikilipput.

Nassuiaatit

Nassuiaat 1 – kaaviiaartitat (nanginnera)

Tunisineq:  2013  2012 
Sullittakkanut tunisat annertussusiat
Innaallagiaq (mio. kWh)  318                315 
Kiassaaneq (mio. kWh)  205                218 
Nukissiorneq katillugu (mio. kWh)  523               533 

Ikummatissat atorlugit tunisassiorneq  198                210 
Erngup nukinga atorlugu tunisassiorneq  325                323 
Nukissiorneq tamakkeraanni nukissiornerup ilaa erngup 
nukinganeersoq

62% 61%

Imeq (mio. m³)  4,3                4,8 

Innaallagissap immikkoortiterneqarnera (mio. kWh)
Innaallagiaq qullernut aamma nukissiornermut, aalisakkeriviit 
ilanngunnagit

 178                178 

Innaallagiaq qullernut aamma nukissiornermut, aalisakkeriviit 
ilanngunnagit, nunaqarfiit

 17                 18 

Innaallagiaq qullernut aamma nukissiornermut aalisakkerivinni  28                 30 
Innaallagiaq qullernut aamma nukissiornermut aalisakkerivinni, 
nunaqarfiit

 5                   6 

Innaallagiaq kiassaanermut qaminneqarsinnaasumut  32                 26 
Innaallagiaq kiassaanermut aalajangersimasumut  58                 57 
Innaallagiaq katillugit  318               315 

Kiassaanerup immikkoortiterneqarnera (mio. kWh):
Kiassaaneq innaallagissamit erngup nukinga atorlugu 
tunisassiarineqartumit

 90                 85 

Kiassaaneq innaallagissiornermi kiassaanermit 
sinneruttumeersumit tunisassiarineqartoq

 63                 59 

Kiassaaneq kissarsuutinit uuliatortunit tunisassiarineqartoq  52                 74 
Kiassaaneq sullittakkanut tunineqartoq katillugit  205               218 

Nassuiaatit

Erngup immikkoortiterneqarnera (mio. m³)
Imermik atuineq aalisakkeriviit ilanngunnagit  2,4                 2,5 
Imermik atuineq aalisakkeriviit ilanngunnagit, nunaqarfiit  0,1                 0,1 
Imeq aalisakkerivinnut  1,8                 2,2 
Imeq aalisakkerivinnut, nunaqarfiit                  -   
Imeq sullittakkanut tunineqartoq katillugit  4,3                4,8 

Innaallagissamik tunisaqarneq atuiffiusunut pingaarnernut agguarlugu:

Nukissiuutip tunineqartup agguataarnera

El til lys og kraft El til lys og kraft, 
fiskeindustri

El til lys og kraft, 
bygder

El til lys og kraft, 
fiskeindustri, bygder

aalisakkeriviit, nunaqarfiit

Imermik tunisaqarneq atuineq nalinginnaasumik atuisunut aamma 
aalisakkanik suliffissuarnut agguarlugu:

Kiassaanermik tunisaqarneq atuiffiusunut pingaarnernut agguarlugu:

Ukiuni kingullerni 5-ini 
aserortoornerit:

(1.000 kr.)
2013 2012 2011 2010 2009

Tunisassiornermut atortut, 
ingerlatsinermut aningaasartuut

2.952 4.719 1.836 1.169 1.991

Tunisassiornermut atortut, 
aallartinneqartut

- 40 - - 610

Tunisassiornermut atortut 
katillugit

2.952 -38 4.759 159 1.836 57 1.169 -55 2.601 126

Siammarterinermut atortut, 
ingerlatsinermut aningaasartuutit

1.629 1.877 240 468 241

Siammarterinermut atortut, 
aallartinneqartut

- - 1.631 466 -

Siammarterinernut atortut 
katilligit

1.629 -13 1.877 - 1.871 100 934 288 241 -91

Katillugit 4.581 -31 6.636 79 3.707 76 2.103 -26 2.842 -24

Nassuiaat 2   
Sulisoqarnermut aningaasartuutit

Nukissiorfiit ingerlaavartumik pensionisianik akilersuinissaminut pisussaaffeqanngilaq.

Sulisoqarnermut aningaasartuutit imatut immikkoortiterneqarsinnaapput:    
 

 (1.000 kr.) 2013 2012

Qaammammusiat aamma aningaasarsiat  148.670       148.032 

Sulisoqarnermut aningaasartuutit allat  12.031 14.992 
Sanaartornermi suliassanik nammineq suliaqarneq  (5.552) (7.538)

 155.149 
     

155.486 
Pisortamut aningaasarsiat katillugit, 
ilanngullugit soraarnerussutisiat il.il. 982

    
    1.007 

Nukissiorfiit 2013-imi qaammammusiallit aamma nalunaaquttap akunnermusiallit 366-it piffissaq tamaat 
sulisuusutut (ukiumut suliffiusumut naatsorsorlugit) sulisoraat, 2012-mili 369-iullutik.

Pisortap atorfinitsitaanermut isumaqatigiissutaani immikkut aaqqissuussisoqanngilaq bonuseqarnissamut, 
soraarnermi ajunngitsorsiassanut imaluunniit assigisaannut tunngatillugu. 

Nassuiaatit

Nassuiaat 3   Aningaasartuutit aalajangersimasut allat

Tamatumunnga ilanngullugit aserortoornernut atatillugu aningaasat atugassanngortinneqarput, tamatumani 
pineqarluni atortut pigeriikkat toqqaannartumik pitsanngorsarneqarnerat.
Aserortoornernut aningaasartuutit atorneqartut naleqqiussinermi allattorneqarput.
Aasianni motoorimik aserortoorneq 2,4 mio. koruuninik akeqarpoq, tamannalu 2013-imi aningaasartuutitigut 
annertunersaavoq. Pilersuinermi aqqutini 8-ni aserortoortoqarpoq, taakkunani aningaasartuuteqarnerpaaffiuvoq 
Alluitsup Paani erngup aqqutaata qerisoorsimanera, iluarsaannera ½ mio. koruunit missaannik akeqarpoq.

Nassuiaatit
Nassuiaat 4   Erniat allat, ilanngaaseereerluni

 (1.000 kr.)  
2013 2012

Erniat isertitat aningaaseriviit  61                              200         
Ernianut akilikkat Landskarsi  (240) (1.098)                                    
Ernianut akilikkat attartuinermut 
isumaqatigiissut

 (2.904) (3.002)                                   

Ernianut akilikkat assigiinngitsut  278                            646      

 (2.805)
                              

      (3.254)

Nassuiaat 5 Immikkut inissitat, ilanngaasseereerluni

Immikkut inissitat tassaapput sillimmasiissuteqarnermut tunngatillugu sulianit taartisiat Ilulissani aamma 
Upernavimmi innaallagissiorfinnit ikuallassimasunit. 

(1.000 kr.)
2013 2012

Taartisiat 63.535 -
Innaallagissiorfiup nalinga sinneruttoq 
aningaasartuutinut ilanngunneqartoq

-7.934 -

55.601 -

Nassuiaat 6 Illuutit aamma sanaartukkat
(1.000 kr.)

2013 2012
Pisiarinerani nalingat

Ukiup aallartinnerani  6.148.895 
                               

5.753.891 

Ukiumi pineqartumi ilassutit
 

774.168 
                                

  413.658 

Ukiumi pineqartumi ilanngaatit  (19.928)
                                

  (18.654)

Ukiup pineqartup naanerani 
pisiarinerani nalingat

 6.903.136 
                             

6.148.895 

Nalikilliliinerit aamma nalinik 
appartitsinerit

Ukiup aallartinnerani nalikilliliinerit  (2.030.070)
                             

 (1.858.531)

Ukiumi pineqartumi nalikilliliinerit
 

(207.468)
                              

  (190.076)

Nalikilliliinerit utertinneqartut
 

12.488 
                                    

18.537 

Ukiup naanerani nalikilliliinerit nalinillu 
appartitsinerit

 (2.225.050)
                          
  (2.030.070)

Naliliussatut allanneqartut 31. 
decembari killigalugu

 4.678.085
                            

 4.118.825 

Nassuiaatit
Nassuiaat 7   Sanaartukkat suli sanaartorneqartut

Ukiumi pineqartumi ilassutini 217,9 mio. koruunini ilaapput nammineq suliaqarneq 5,6 mio. koruuninik nalilik. 
2012-imi nammineq suliaqarneq 7,5 mio. koruuninik naleqarpoq.

(1.000 kr.)  
2013 2012

Pisiarinerani nalingat

Ukiup aallartinnerani 614.615
                               

   558.618 

Ukiup aallartinnerani iluarsiissut -
                                   

     (85)

Ukiumi pineqartumi ilassutit 217.862
                                

  418.123 

Sanaartukkat naammassisat (771.435)
                              

  (356.739)

Sanaartukkat naammassisat, ingerlatsinermut ilanngunneqartut (308)
                                    

(5.302)

Naliliussatut allanneqartut 31. decembari killigalugu
                                 

60.734
                                

614.615 

Nassuiaat 8   Assartuinermi atortut aamma pequtit

 (1.000 kr.)  
2013 2012

Pisiarinerani nalingat

Ukiup aallartinnerani  95.293  92.935 

Ukiup aallartinnerani iluarsiissut  -    -   

Ukiumi pineqartumi ilassutit  6.148  5.209 

Ukiumi pineqartumi ilanngaatit  (1.866)  (2.851)

Ukiup naanerani pisiarinerani nalingat  99.575  95.293 

Nalikilliliinerit aamma nalinik appartitsinerit

Ukiup aallartinnerani nalikilliliinerit
 

(73.577)
 

(63.163)

Ukiup aallartinnerani iluarsiissutit  -    -   

Ukiumi pineqartumi nalikilliliinerit  (10.659)  (12.966)

Nalikilliliinerit utertinneqartut  1.866  2.552 

Ukiup naanerani nalikilliliinerit nalinillu appartitsinerit  (82.370)  (73.577)

Naliliussatut allanneqartut 31. decembari killigalugu 17.205  21.716 

Nassuiaatit

Nassuiaat 9   Nioqqutissanik/tunisassiornermut atugassanik uninngasuutit

 (1.000 kr.)  
2013 2012

Orsussaq  34.614 
 

29.214 

Uulia perrassaat  4.095  4.434 

Kingoraartissamaatit aamma atortussiat iluaqutissat  55.069  65.859 

Katillugit  93.778  99.507 

Kingoraartissamaatit aamma atortussiat iluaqutissat tassaanerupput nammineq atortuni atugassatut 
pisiarineqarsimasut (tuniniaqqitassaanngitsut).

Nassuiaat 10   Tunisaqarnermi aamma sullissinermi pisassareriikkat

Ilanngaasereernani kisitsit 133,3 mio. koruunit 5,0 mio. koruuninik iluarsiivigineqarpoq akiligassalinnit 
akiliisinnaanermut ilimanaateqanngitsunit annaasaqaatissanut matussutissatut. Taamatut iluarsiineq 
2012-p naanerani 4,4 mio. koruuninik annertussuseqarpoq. Iluarsiissut akiligassalinnut pisoqaanerpaanut 
ilanngaatigineqarpoq.

Pisoqaassusiisa immikkoortiterneqarnerat  
 (1.000 kr.) 2013 2012

Ullut 0 - 30 123.142
                                    

33.941 

Ullut 30-nit  - ukiup ½-nut 2.408
                                    

98.016  

Ukiup ½-nit - ukioq 1 1.108
                                     

1.372 

Pisoqaanerit 1.654
                                     

1.223  

Katillugit  128.312 
                                

134.552  

Nassuiaat 11
Pisassareriikkani allassimasuni ilaapput pisassareriikkat 54 mio. koruunit, taakku Upernavimmi innaal-
lagissiorfiup ikuallanneranut taartisianut tunngasuupput. Pisassareriikkat nutaamik innaallagissiorfi-
liornermi aningaasartuutit sinnerinut missingiutaapput. Nutaamik innaallagissiorfiliornermut suliniut 
aallartinneqareerpoq, nalorninartoqanngilarlu suliniutip naammassineqanngitsoorluni unitsiinnarne-
qarsinnaaneranut. Aningaasartuutit missingiutaanerat pissutigalugu suliniut pisassareriikkatut immik-
koortitaasunit akikinnerusinnaavoq. Missingiutigisanit suliniut akikinnerussappat nikingassutaasoq 
suliniut naammassineqariarpat aningaasartuutinut immikkut inissitanut aningaasartuutitut inissinne-
qarumaarpoq. Imatut pisoqassagaluarpat suliniut missingiutigisanik akisunerulerluni, taava aningaasar-
tuutaanerusut immikkut ittumik isertitatut nalunaarneqassaaq. Piffissami oqimaaqatigiissitsiffiusumi 
suli naatsorsuutigineqarpoq innaallagissiorfik missingiutigineqartutut katillugit 60 mio. koruuninik 
aningaasartuutaalluni naammassineqarumaartoq.   
Sanaartornermi aningaasartuutit katillugit naammassinerani ilanngunneqarumaarput, kiisalu piffissami 
atorneqarsinnaaneratut naatsorsuutigineqartumi nalikilliliinerit ingerlanneqarumaarlutik. 

Nassuiaatit
  

Nassuiaat 12   Sanaartukkat pigisat nalinginik iluarsiissuteqarnerit

(1.000 kr.)  
2013 2012

Sanaartukkanik pigisat nalinginik iluarsiissutit 1998  1.831.067                                1.831.067 

Sanaartukkanik pigisat nalinginik iluarsiissutit 2004  742.294                                   742.294 

Sanaartukkanik pigisat nalinginik iluarsiissutit 2005  (36.438)                                   (36.438)

Sanaartukkanik pigisat nalinginik iluarsiissutit 2006  7.851                   7.851 

Sanaartukkanik pigisat nalinginik iluarsiissutit 2007  (14.594)                            (14.594)

Sanaartukkanik pigisat nalinginik iluarsiissutit 2008  4.682                                   4.682 

Sanaartukkanik pigisat nalinginik iluarsiissutit 2009  2.882                        2.882 

Sanaartukkanik pigisat nalinginik iluarsiissutit 2011  (6.770)                        (6.770)

Katillugit  2.530.974 
                            
 2.530.974 

Iluarsiissutinut pissutaanerpaapput sanaartukkat Nukissiorfinnut akeqanngitsumik tunniunneqartut tamatumalu 
kingorna aserfallatsaaliinernut pisussaaffiit Nukissiorfinnit ingerlanneqartussanngorlutik. Sanaartukkat 
ilanngunneqarput sanaartorneqarneranni akiusimasut tunngavigalugit.

Nassuiaat 13   Naatsorsuutitigut angusat nuunneqartut

(1.000 kr.)
2013 2012

Ukiuni siuliini nuunneqartut 349.708
                                  

303.184 

Ukiumi pineqartumi angusat nuunneqartut
 

11.477
                                  

(17.410)

Landskarsimit aningaasaliissutit

Ukiumi pineqartumi ilanngaaseereerluni aningaasaliissutit
  

57.037
                                    

63.934 

Katillugit 418.222 
                               

 349.708 

Nassuiaat 14   Akiitsut sivisuumik akilersugassat, ukiut tallimat qaangiutereerneranni akiligassat

Akiitsut sivisuumik akilersugassat ukiut tallimat qaangiutereerneranni akiligassat 1.339 mio. koruuninik 
amerlassuseqarput. 2012-imi 1.368 mio. koruuninik amerlassuseqarput.

Nassuiaat 15   Landskarsimut tassanngaanniillu akilersukkat
(1.000 kr.)   

2013 2012
Nukissiorfinnit Landskarsimut akilersukkat

Taarsigassarsianut sivisuumik akilersugassanut taarsersukkat  127.715 
                                  

111.515 

Sanaartornermut taarsigassarsiat erniat  116.546 
                                  

109.012 

Aningaasanik uninngasuutinik tigusisinnaatitaanermut erniat  240 
                                     

1.098 

Landskarsimut DAU-mut pitsaasumik sunniutaasut  244.501 
                                                                

221.625 

Aningaasanik uninngasuutinik tigusisinnaatitaanerup allannguutai  40.032 
                                    

30.264 

Landskarsimi aningaasanut tigoriaannarnut pitsaasumik sunniutaasut  284.533 
                                

251.889 
Landskarsimit Nukissiorfinnut akilikkat
Ukiumi pineqartumi ilanngaaseereerluni tapiissutit  (57.037)     (63.934)

Aqqusinermi qullernut Landskarsimit akiliutit  (8.209)
                                    

(7.398)

Sivisuumik akilersugassanik taarsigassarsiat  (159.400)
                                
(324.000)

Landskarsimut DAU-mut pitsaanngitsumik sunniutaasut  (224.646)
                               
(395.332)

Aningaasanik uninngasuutinik tigusisinnaatitaanerup allannguutai  -   
                                          

-   

Landskarsimi aningaasanut tigoriaannarnut pitsaanngitsumik 
sunniutaasut

 (224.646)
                               
(395.332)

Nukissiorfiit ilanngaasereerluni Landskarsimi DAU-mut sunniutaat
 19.855 

                               
(173.707)

Nukissiorfiit Landskarsimi ilanngaaseereerluni aningaasanut 
tigoriaannarnut sunniutaat  59.887 

                               
(143.443)

Ingerlatsinermi naatsorsuutitigut angusat Landskarsimi najoqqutassat malillugit

Angusat naatsorsuutit inerneri malillugit  11.477 
                                  

(17.410)

Nammineq aningaasalersuilluni pigilikkanut tunngatillugu iluarsiissutit  (67.035)
                                
(151.034)

Nalikilliliinernit aamma sanaartornermut taarsigassarsianik taarsersukkat 
assigiinngissutaannut tunngatillugu iluarsiissutit     

90.412 
                                    

91.527 

Naatsorsuutitigut angusat Landskarsimi najoqqutassat malillugit 34.854 
                                 

(76.917)
Ukiumi pineqartumi ilanngaaseereerluni aningaasaliissutit  57.037 63.934 

Ukiumi pineqartumi atuinikinneruneq imaluunniit atuineruneq  91.891  (12.983)

Ukiup pineqartup naanerani illuartitat
 

 105.055 
                                  

13.164 

Nassuiaat 16   Pisussaaffiusinnaasut aamma isumaqatigiissuteqarnikkut pisussaaffiit

Sulisut soraarnerannut atatillugu pequtit assartorneqarnissaannut pisussaaffiit naatsorsorneqanngillat.

Qorlortorsuarmi erngup nukinganik nukissiorfik:
Nukissiorfiit 2012-imi Energikonsortiet isumaqatigiissitsiniartartut aqqutigalugit isumaqatigiissuteqarfigaat, 
tassa Energikonsortiep pisassareriikkamisut piumasaqaatigisaanut tunngatillugu. Taamaattorli tamatuma 
saniatigut Igalikup Kangerluata ikaarnerani kabelit ikkuffiini kukkunerit aamma amigaataasut pillugit 
misissugassanik aamma nalilersugassanik suliassaqarpoq, tassani pineqarlutik aqqutit aamma napparutit 
sukarutaasa qallerneqarnerat (galvanisering), uppernarsaasersuutit taaguuteqartut as built aamma sapusiaq. 
Naatsorsuutigineqarpoq suliap 2014-imi naammassineqarnissaa. Amigaataasunut tunngatillugu misissugassat 
aamma nalilersugassat naatsorsuutigineqarput 2014-ip ingerlanerani naammassivinneqarnissaat aamma 
inaarutaasumik akilerneqarnissaat. Taamatuttaaq aqqutit najummisuisa apuuffiisa qajannaarneranni 
amigaateqartoq paasineqarpoq. Taakku amigaataasut sunniutaat, taakkununnga ilanngullugit naanerani 
qajannaarsaatit ilaasa taarsertariaqarnerat suli paasinarsinngilaq. Tamanna misissuinikkut aamma nalilersuinikkut 
paasiniarluarneqartussaassaaq.  

Isumaqatigiissuteqarnikkut pisussaaffiit pingaaruteqartut:

Ingerlaavartumik sanaartornermut suliniutinut tunngatillugu pisussaaffiit pingaarutillit isumaqatigiissuteqar-
nikkut isumaqatigiissutigineqartarput, Aningaasaqarnermi Inatsit aqqutigalugu imaluunniit Namminersorlutik 
Oqartussat akuersissuteqarnerisigut sanaartornermi suliniutit nammineq aningaasalersugassanut tunngatillugu.

Nassuiaatit

